
ТАҚРИЗ

ба автореферати диссертатсияи Абдуев Хуршед Нарзалиевич дар мавзӯи 

«Хусусиятҳои фаъолнокии сиёсии ҷавонон дар шароити Ҷумҳурии 

Тоҷикистон», ки барои дарёфти дараҷаи илмии номзади илмҳои сиёсӣ аз 

рӯйи ихтисоси 23.00.02 - ниҳодҳо, равандҳо ва технологияҳои сиёсӣ 

пешниҳод гардидааст.

Мавзуи таҳқиқоти диссертатсионии Абдуев Хуршед Нарзалиевич 
барои ҳолати кунунии ҷомеаи ҷаҳонӣ ва Ҷумҳурии Тоҷикистон муҳимияти 
хоссаи худро доро мебошад. Ҷавонон дар ҳар як давраи инкишофи ҷомеа 
вобаста ба шаклҳои фаъолнокии худ барои ташаккули ҷомеаҳо ҳисагузор 
мебошанд. Дар давраи муосир низ ҷавонон бо махсусияти фаъолнокӣ дар 
ҷомеа ва ҳолати инкишофи он таъсироти гуногун мерасонанд. Маҳз ҳамин 
фаъолнокии сиёсии ҷавонон мебошад, ки давлатҳо ҳангоми таҳияи 
барномаҳо ва қабули қарорҳои гуногун назар ва ҷойгоҳи ҷавононро ба 
инобат мегиранд. Онҳо барои ташаккули ҷомеа яке аз неруҳои марказӣ ба 
шумор рафта ҳолати инкишофи ҷомеа аз муносибати онҳо вобастагии калон 
дорад.

Тавре аз таҳлили мазмуни автореферати диссертатсия бармеояд, 
муаллиф ҳангоми омода намудани мавзуи таҳқиқшаванда ба масоили 
гуногуни фаъолнокии сиёсии ҷавонон аз лиҳози назариявӣ ва амалй назар 
андӯхтааст. Ба назари муаллиф фаъолнокии сиёсй -  яке аз шаклҳои шомил 

шудани субъектҳо ба сиёсат, маҷмуи амалиёти онҳо барои расидан ба 

ҳадафҳои гуруҳй мебошад. Яке аз масъалаҳои асосиро дар доираи таҳқиқи

масъалаи фаъолнокии сиёсй тақсим намудани он ба игаклҳои мухталиф 
ташкил менамояд. Дар таҳқиқоти мазкур фаъолияти сиёй ба шаклҳо тақсим 
карда шуда, мавриди муқоиса қарор гирифтааст. Яке аз шаклҳои асосии 
фаъолнокии сиёсй ин фаъолнокии сиёсии ҷавонон ба шумор меравад. Дар 
илмҳои ҷомеашиносии муосир, махсусан сиёсатшиносӣ омӯзиши масъалаҳои 

назариявй ва амалии вобаста ба фаъолнокии сиёсии ҷавонон аҳамияти 

муҳимро касб намудааст. Доираи васеи донишмандони соҳаҳои гуногун ба 
ин масъала изҳори назар намудаанд, ки ин ҳолати актуалӣ будани омӯзиши 
масъалаҳои фаъолнокии сиёсии ҷавононро исбот менамояд.

Диссертатсияи Абдуев Хуршед Нарзалиевич дар мавзӯи «Хусусиятҳои 

фаъолнокии сиёсии ҷавонон дар шароити Ҷумҳурии Тоҷикистон» аз 
муқаддима, ду боб ва шаш зербоб иборат буда масъалаҳои гуногуни 
назариявӣ ва амалии фаъолнокии сиёсии ҷавононро дар худ инъикос 
менамояд. Дар қисмати аввал бештар омӯзиши мафҳум ва моҳияти 
фаъолият, фаъолнокии сиёсй, фаъолнокии сиёсии ҷавонон, назари 
донишмандон ба масъалаи таҳқиқшаванда равона карда шудааст. Дар 
қисмати дуюм бошад масъалаҳои таҳқиқшаванда бештар ҷанбаи амалиро 
дар худ касб намудаанд. Дар ин қисмат муаллиф ҳолати ниҳодишавии 
ҷавонон, таъсири маданияти сиёсӣ ба фаъолнокй, таъсири технологияҳои 
иттилоотии муосирро ҳангоми фаъолнокии сиёсии ҷавонон таҳлил 
намудааст. Х,амзамон дараҷаи фаъолнокии сиёсии ҷавонон дар шароити 
кишвари мо низ бештар таҳлил гардидааст.

Аз таҳлили автореферати диссертатсияи Абдуев Хуршед Нарзалиевич 
дар мавзӯи «Хусусиятҳои фаъолнокии сиёсии ҷавонон дар шароити 

Ҷумҳурии Тоҷикистон» хулоса кардан мумкин аст, ки он сохтори мукамал 
дошта дар он пайдарҳамии мантиқӣ, истифодаи методҳои илмӣ, 
хулосабарориҳои даққиқ ҷой дорад. Навгониҳои пешниҳоднамуда ва 
тавсияҳо исботи он аст, ки диссертатсия арзиши илмӣ дошта барои рушди 
ҷомеа мусоидат менамояд.

Дар қатори мувафақиятҳо дар автореферат баъзе хатогиҳои имлоӣ ба 
назар мерасанд. Ҳамзамон хуб мешуд агар назари донишмандони ватанӣ 
бештар таҳлил мегардид. Эродҳои гуфташуда ба арзиши илмӣ ва мазмуни 
автореферат таъсир намерасонад ва онҳо ҳамчун пешниҳод барои оянда 
мебошанд.

Ҳамин тариқ хулоса кардан мумкин аст, ки автореферати 
диссертатсияи Абдуев Хуршед Нарзалиевич дар мавзӯи «Хусусиятҳои 

фаъолнокии сиёсии ҷавонон дар шароити Ҷумҳурии Тоҷикистон» ба 
талаботи «Тартиби додани дараҷаҳои илмӣ», ки бо қарори Ҳукумати 
Ҷумҳурии Тоҷикистон аз 30.06.2021, №267 тасдиқ гардидааст ҷавобгӯ 
мебошад. Муаллифи он сазовори дараҷаи илмии номзади илмҳои сиёсй, аз 
рӯйи ихтисосӣ 23.00.02 -  Ниҳодҳо, равандҳо ва технологияҳои сиёсй 
мебошад.

Муқарриз:
Номзади илмҳои сиёсӣ, дотсенти 
кафедраи фанҳои ҷомеашиносии 
Донишгоҳи давлатии тиббии Тоҷикистон 
ба номи Абӯалӣ ибни Сино Амонзода С.Б.

Имзои С.Б. Амонзодаро тас,
Сардори раёсати рушди ка, 
Донишгоҳи давлатии тибб 
ба номи Абӯалй ибни Син

